
Kamra tad-Deputati

Malta

ONOR. TONIO BORG (Viċi Prim Ministru u Ministru għall-Affarijiet Barranin):  Peress li din hija leġislatura ġdida, skond il-liġi suppost li jinħatar chairman għal dan il-kumitat.  Għalhekk nitlob jekk hemmx nomini.

ONOR. CLYDE PULI (Segretarju Parlamentari għaż-Żgħażagħ u Sport):  Ninnomina lilek, Onor. Borg, biex tkun Chairman tal-kumitat.

ONOR. TONIO BORG:  Hawn sekondant?

ONOR. CHARLES MANGION (Kap ta’ l-Oppożizzjoni):  Nissekonda.

ONOR. TONIO BORG:  Mela se ngħaddiha għall-vot.  Dawk favur?  (Onor. Membri:  Aye)  Dawk kontra?  Agreed.

Il-mozzjoni għaddiet nem. con. u l-Onor. Tonio Borg ġie maħtur Chairman tal-Kumitat.

MINUTI

Il-Minuti tal-Laqgħa nru. 15 ta’ l-Għaxar Leġislatura li saret fid-29 ta’ Jannar 2008 ġew konfermati.

THE CHAIRMAN (Onor. Tonio Borg):  Ngħaddi issa għall-ewwel item li għandna fuq l-aġenda llum.

RIŻOLUZZJONI GĦAT-TRASFERIMENT TA’ PROPRJETA’ TAL-GVERN FIL-BELT VALLETTA

THE CHAIRMAN:  Nitlob lill-Onor. Clyde Puli biex, f’isem il-Ministru ta’ l-Edukazzjoni, Kultura, Żgħażagħ u Sport, jipproponi r-riżoluzzjoni u jagħmel l-introduzzjoni.

ONOR. CLYDE PULI (Segretarju Parlamentari):  F’isem il-Ministru ta’ l-Edukazzjoni, Kultura, Żgħażagħ u Sport nipproponi: 

Billi l-Gvern u l-Aġenzija Nazzjonali tal-Patrimonju Malti, Heritage Malta, iqisu li l-kollezzjoni ta’ mapep ta’ Dottor Albert Ganado (kif deskritta fid-dettal fir-rapport imhejji mis-Sur Joseph C Sammut, MOM, KM, liema rapport huwa mqiegħed fuq il-Mejda tal-Kamra) hija unika u għandha valur storiku u kulturali kbir għal pajjiżna;

U billi l-imsemmija kollezzjoni:

i.  fiha numru ta’ mapep ta’ Malta li huma jew rari ħafna jew saħansitra uniċi fid-dinja;

ii. tiġbor fiha prattikament il-mapep kollha ta’ Malta li saru matul is-snin u allura tagħti opportunità lir-riċerkaturi li jagħmlu studju komparattiv tal-mapep li saru ta’ pajjiżna minn żmien għal żmien u tal-fatti li jirriżultaw dokumentati fl-istess mapep;

iii.  hija importanti ħafna għall-istudju ta’ l-istorja ta’ pajjiżna kif ukoll għall-istudju demografiku u ta’ l-iżvilupp urban u fiżiku ta’ Malta;

U billi din il-kollezzjoni, mingħajr id-dokumentazzjoni, kotba u prints, ġiet ivvalutata minn esperti li għandha valur fis-suq ta’ Ewro 1,747,500 liema valur jitla’ għal Ewro 1,864,000 jekk wieħed jinkludi l-kotba, materjal akkademiku u dokumentazzjoni oħra u dan kif muri fl-istimi imqiegħda fuq il-Mejda tal-Kamra;

U billi l-proprjetarju ta’ din il-kollezzjoni Dottor Albert Ganado (li għandu l-Karta ta’ l-Identità Numru 196024 M) huwa dispost li jgħaddi din il-kollezzjoni flimkien mad-dokumentazzjoni, kotba u prints relattivi lil Gvern tar-Repubblika ta’ Malta bi tpartit għall-fond Numru 1 fi Triq Mikiel Anton Vassalli, Valletta li hija dar ta’ abitazzjoni li diġà tinsab mikrija lilu bil-kera ta’ Ewro 223.68 fis-sena u liema fond ilu okkupat mill-familja Ganado għal żmien twil tant illi din hija r-raba’ ġenerazzjoni ta’ l-istess familja illi qiegħda toqgħod fl-imsemmija proprjetà;

U billi l-imsemmija kollezzjoni ta’ mapep u d-dokumentazzjoni, kotba u prints relattivi għall-istess kollezzjoni huma deskritti fid-dokument deskrittiv imqiegħed fuq il-Mejda tal-Kamra;

U billi l-Gvern huwa s-sid tal-fond Numru 1 fi Triq Mikiel Anton Vassalli, Valletta (li pjanta tiegħu hija mqiegħda fuq il-Mejda tal-Kamra) li ġiet ivvalutata minn periti tal-Gvern bħala li libera u franka u vakanti tiswa Ewro 1,727,500 kif jirriżulta mill-istima mqiegħda fuq il-Mejda tal-Kamra;

U billi l-Gvern iqis li huwa fl-interess tal-pajjiż u tal-konservazzjoni u tal-aċċessibilità għall-pubbliku tal-wirt storiku u kulturali Malti li t-tpartit fuq imsemmi jsir;

U billi huwa maħsub fil-paragrafu (d) tas-sub artikolu (1) ta’ l-Artikolu 3 ta’ l-Att dwar it-Trasferiment ta’ Artijiet tal-Gvern (Kap 268) li art li tkun proprjetà tal-Gvern jew amministrata minnu tistà tiġi trasferita skond riżoluzzjoni speċjali tal-Kamra tad-Deputati li tkun fis-seħħ fil-waqt tat-trasferiment;

U billi huwa xieraq li t-trasferiment fuq imsemmi jsir skond riżoluzzjoni speċjali tal-Kamra tad-Deputati;

Għalhekk huwa b’dan ir-riżolt minn din il-Kamra għall-fini ta’ l-Artikolu 3 ta’ l-Att dwar it-Trasferiment ta’ Artijiet tal-Gvern illi l-proprjetà tal-fond Numru 1 fi Triq Mikiel Anton Vassalli, Valletta tiġi mgħoddija lil Dottor Albert Ganado bi tpartit għall-kollezzjoni ta’ mapep u tad-dokumentazzjoni, kotba u prints relattivi fuq imsemmija u deskritti.

Mr Chairman, għandi emenda għal din ir-riżoluzzjoni li si tratta sempliċement diskrepanza ta’ conversions meta ġiet maqluba għall-ewro.  Għalhekk nipproponi din l-emenda:

(a) fit-tielet paragrafu tar-Rizoluzzjoni iċ-ċifra Ewro1,747,500 tiġi sostitwita biċ-ċifra Euro1,747,030 (Lm750,000) u ċ-ċifra Ewro1,864,000 tiġi sostitwita fiċ-ċifra Ewro1,769,325.96 (Lm759,571.63);

(b) Fis-sitt paragrafu tar-Rizoluzzjoni iċ-ċifra Ewro1,727,000 tiġi sostitwita biċ-ċifra Ewro1,747,030 (Lm700,000). 

Mr Chairman, mill-informazzjoni li għandi hawnhekk qegħdin nitolbu li ssir din it-transizzjoni għaliex il-kollezzjoni Ganado hija waħda unika fid-dinja għal numru ta’ raġunijiet, għaliex hija l-akbar kollezzjoni u l-aktar kompluta ta’ mapep antiki ta’ Malta fid-dinja.  Il-mapep manuskritti huma uniċi.  Ħafna mill-mapep huma jew uniċi jew rarissimi u ma ssibhomx fis-swieq internazzjonali - fil-fatt uħud minnhom jinstabu biss fil-kollezzjoni Ganado - u l-mapep antiki ta’ Malta dejjem qegħdin isiru aktar skarsi u għaldaqstant it-talba għalihom hija iktar qawwija.  Ħafna mill-mapep rari ta’ Malta llum jinstabu biss f’mużewijiet, biblijoteki, istituzzjonijiet jew kollezzjonijiet barranin u llum tista’ tgħid li huwa mpossibbli li tibni kollezzjoni – anke waħda żgħira – ta’ dan il-livell ta’ mapep ta’ Malta.  

Aktarx li l-kollezzjoni Ganado hija l-unika kollezzjoni li fiha l-istadji diversi ta’ l-iżvilupp ta’ ċerti rappreżentazzjonijiet tal-gżejjer Maltin, per eżempju, dawk li juru l-Assedju ta’ Malta u anke l-pjanti tal-Belt Valletta.  Din il-kollezzjoni Ganado tgħaqqad il-corpus sħiħ ta’ Malta li huma sors primarju għall-istudjużi.  Aktar minn hekk tajjeb wieħed jgħid ukoll li l-valur ta’ din il-kollezzjoni jista’, biż-żmien, jitla’ u mhux jinżel.  

THE CHAIRMAN:  Aktar rimarki?  L-Onor. Evarist Bartolo.

ONOR. EVARIST BARTOLO: Mr Chairman, jien nissekonda dak li kien qed jgħid l-Onor. Puli għax kulmin hu midħla tar-riċerka storika u anke ta’ l-ortografija jaf kemm hija mprezzabbli l-kollezzjoni ta’ Dr. Ganado, anke fid-dawl li ġieli kellna mapep imprezzabbli li kienu fil-biblijoteka u nsterqu.  Jiena ngħid mill-bidu li waħda mill-aktar affarijiet li tinkwetani huwa dwar x’se jiġri.  Sakemm din il-kollezzjoni kienet taħt il-protezzjoni u l-ħarsien ta’ Dr. Ganado il-corpus inżamm flimkien u huwa mportanti li meta dan jgħaddi f’idejn pubbliċi ma jibdewx jisparixxu minn dawn id-dokumenti għax kellna dokumenti u mapep li kienu fil-biblijoteka li l-mod ta’ kif insterqu – m’hemmx kelma oħra għal dak li ġara; ma nistgħux ngħidu li sparixxew jew osfru – jinkwetak għax dawk li suppost kienu għassiesa nbidlu f’ħallelin.  Din qed ngħidha b’responsabbilta’ u m’iniex qed nitfagħha bl-addoċċ.  Għalhekk filwaqt li aħna naqblu mija fil-mija ma’ dan il-pass li se  nieħdu huwa mportanti li wieħed jara xi pjani hemm ta’ kif se jgħaddu u fejn se jkunu miżmuma u  x’organizzazzjoni se jkun hemm biex proprju dan it-teżor - li anke l-Istat issa qed jagħmel tajjeb li sarraf il-proprjeta’ biex jgħaddi f’idejn pubbliċi – ma nħarbtuhx u nħalluh jinsteraq.

ONOR. CLYDE PULI:  Jien informat ukoll li Heritage Malta trid tippreżerva l-kollezzjoni bl-istess mod u manjiera u bl-istess diliġenza li dawn l-affarijiet qegħdin jiġu ppreżervati llum anke b’apparat apposta li jħares proprju kollezzjoni li verament hija teżor nazzjonali.  Jiġifieri aħna għandna dik l-assigurazzjoni.  Hawnhekk għandna rappreżentanti ta’ Heritage Malta li forsi bil-permess tal-Kamra nista’ nitlobhom jagħtuna iktar dettalji.  

THE CHAIRMAN:  Bil-permess tal-Kumitat insejjaħ liċ-Chief Executive Officer u lill-konsulent sabiex jingħaqdu magħna madwar il-Mejda.

Dr. Luciano Mule` Stagno u s-Sur Antonio Espinosa Rodriguez, Chief Executive Officer Heritage Malta u konsulent Heritage Malta rispettivament ħadu posthom madwar il-Mejda sabiex ikunu jistgħu jipparteċipaw fid-diskussjoni.  

DR LUCIANO MULE` STAGNO (Chief Executive Officer, Heritage Malta):  Il-kollezzjoni se tinżamm fil-Museum of Fine Arts fil-Belt Valletta.  Inxtara drawer unit apposta biex iżommu dawn it-tip ta’ dokumenti f’kamra speċjali li ġiet imħejjija għalihom.  Dwar il-kumment li ovvjament irridu nkunu ċerti li dawn jinżammu safe nista’ ngħid li l-ewwel ħaġa li se jsir inventarju u fil-fatt, in preparation, diġa’ beda jsir ċertu digitisation u meta jiġu nventorati ovvjament imbagħad ikun hemm record ta’ x’hemm eżatt fil-kollezzjoni; fil-fatt diġa’ hemm record, pero’ imbagħad ikun hemm record iktar kompleta li tinkludi digital images, etc.  Heritage Malta, li ovvjament hija  entita’ pubblika, għandha teżori oħra fil-kollezzjoni tagħha.  Naturalment aħna għandna ċerta esperjenza ta’ kif inżommuhom safe u m’għandna l-ebda dubju li din il-kollezzjoni se tkun safe u mħarsa għall-pubbliku anke biex titgawda mill-istess pubbliku.

ONOR. JESMOND MUGLIETT:  Forsi waħda mill-vantaġġi  li fih dan il-proċess huwa li eventwalment iwassal għal iktar apprezzament ta’ din il-kollezzjoni mill-pubbliku.  X’forma ta’ aċċessibbilta’ hija kontemplata minn Heritage Malta biex il-pubbliku jkun jista’ jara – forsi b’mod kontrollat – dawn il-mapep?

DR LUCIANO MULE` STAGNO:  Żgur li d-digital copies jiġu esposti on line biex kulħadd ikun jista’ igawdihom.  Probabbli jkun hemm xi forma ta’ high resolution images li wieħed ikun jista’ jixtri mill-website tagħna.  Il-mapep infushom ikunu available għal ċerti studjużi kif, per eżempju, huma available il-pitturi fir-reserve collection tan-National Museum of Fine Arts.  Minn żmien għal żmien żgur li nagħmlu xi exhibitions - jekk ir-riżoluzzjoni tgħaddi nagħmlu waħda ma ndumux anke biex nippliċizzaw l-event – u ‘il quddiem żgur li xi parti minn dawn il-mapep issir permanent display collection.

ONOR. CHARLES MANGION:  Nippreżumi li wieħed ikun jirrikjedi permess speċjali biex ikun jista’ jmiss dawn id-dokumenti għaliex inkella ovvjament jitgħarrqu.  Hemm xi proċedura stabbilita min-naħa ta’ Heritage Malta meta dawn it-teżori, biex ngħidu hekk, ikunu  jistgħu jintmessu?

DR LUCIANO MULE` STAGNO:  Il-kuraturi u l-conservators tagħna huma  konservattivi ħafna; lanqas lili ma jħallu li mmiss ċerti affarijiet.  Naturalment min se jkun qed imiss dawn id-dokumenti se jkun supervised mill-kuraturi tagħna stess u jkun irid isegwi l-proċeduri u hemm ċerti ħinijiet stabiliti u permessi li jridu jinħarġu għax dawn se jkunu f’kamra magħluqa.  Bħalissa nużaw l-istess proċedura, per eżempju, jekk bniedem jiġi biex jistudja pitturi li qegħdin fir-reserve collection tal-fine arts.  
ONOR. CHARLES MANGION:  Il-frekwenza li biha wieħed ikun jista’ jużahom u l-mod kif jiġu handled tkun ikkontrollata wkoll?

DR LUCIANO MULE` STAGNO:  Dażgur apparti mill-fatt li meta jkollok id-digital images għandek il-vantaġġ li biex tistudjahom m’għandekx għalfejn tuża l-oriġinali. 

THE CHAIRMAN:  Kif wasaltu għall-valutazzjoni ta’ dawn il-mapep?  Kif kien il-proċess u xi kriterji ntużaw?   Qabbiltu ma’ prezzijiet barra minn Malta?  Qed nara li mappa waħda partikolari hija valutata Lm50,000 u mappa oħra li turi l-Port il-Kbir u l-pożizzjonijiet tat-Torok fl-Assedju l-Kbir hija stmata Lm30,000.  Barra minn hekk, meta qed tgħidu li dawn se jkunu esposti għall-pubbliku, ifisser li  għandkom xi pjan partikolari fuq hekk jew għadkom tridu tagħmlu pjan?  

DR LUCIANO MULE` STAGNO:  Dwar il-valutazzjoni, jekk tippermettili mbagħad ngħaddi l-kelma lill-kollega tiegħi, is-Sur Antonio Espinosa Rodriguez li kien wieħed mill-persuni nvoluti direttament.  Li nista’ ngħid huwa li l-ewwel konna għamilna valutazzjoni nterna bħalma nagħmlu meta jkun hemm oggetti d’arte; hemm databases internazzjonali li tuża proprju għal dan l-iskop fejn tara x’inbiegħ fil-passat, eċċ, imbagħad qabbadna  an independent  third party ukoll.  

Dwar l-aħħar domanda nista’ ngħid li żgur within months minn meta tgħaddi f’idejna l-kollezzjoni noħorġu xi wħud minnhom anke biex il-poplu japprezzahom.  Għar-rigward ta’ longer term m’għandniex pjanijiet konkreti kif u fejn se nesponuhom u jiddependi wkoll mill-istat ta’ kull waħda minn dawn il-mapep.  Waħda mill-affarijiet li trid issir hija a very detailed conservation evaluation  ta’ uħud minnhom.  Uħud minnhom nafuhom sew pero’ uħud minnhom m’aħniex daqshekk familjari magħhom.  

Forsi issa jista’ jżid xi ħaġa oħra dwar il-valutazzjoni l-kollega tiegħi.

IS-SUR ANTONIO ESPINOSA RODRIGUEZ (Konsulent, Malta Heritage):  Fejn jirrigwarda l-valutazzjoni, il-kriterji huma li wieħed jara l-andament ta’ l-irkantijiet u tas-swieq ta’ l-antikitajiet.  Din hija ħaġa li ssir għal kwalunkwe oġġett.  Pero’ wieħed irid iqis ukoll li aktar l-oġġett ma jkun rari aktar ikun diffiċli biex tagħmel evalwazzjoni tiegħu.  Per eżempju, il-Caravaggio li għandna fil-Kon Katidral ta’ San Ġwann, jekk niġu biex ninxurjawh ikollna nagħtu valur, imma dak il-valur monetarju huwa wieħed relattiv.  Jiġifieri meta wieħed jagħmel dawn it-tip ta’ stimi, jipprova jersaq kemm jista’ ikun lejn x’inhu l-andament ta’ mużewijiet oħra, insurances u affarijiet bħal dawn. 

THE CHAIRMAN: L-Onor. Evarist Bartolo.

ONOR. EVARIST BARTOLO:  Nixtieq nerġa’ nitkellem dwar l-aspetti tas-sigurta’ u tal-kondizzjonijiet li fihom se jinżammu dawn il-mapep.  Nafu li mill-istess mużew fejn se jinżammu dawn id-dokumenti, snin ilu kienet insterqet pittura, jekk m’iniex sejjer żball, ta’ Guiseppe Grech li bqajna ma sibna qatt.  Naf li minn dak iż-żmien ‘il hawn ittieħdu passi biex titjieb is-sigurta’, pero’ peress li l-valur ta’ l-oġġetti li qed nitkellmu dwarhom huwa kbir importanti li nieħdu ħsieb totalment kull forma ta’ aċċess.  Peress li naf li l-ispazju fil-Museum of Fine Arts huwa ristrett u limitat - naf li min jieħu ħsiebu jixtieq jiżviluppah iżjed u jixtieq ikollu aktar spazju -  se jkun hemm biżżejjed spazju fejn jitpoġġew?

DR LUCIANO MULE` STAGNO:  Xi żmien ilu kienet inxtrat Casa Scalia li tinsab fuq wara tal-mużew u fil-fatt dawn se jkunu hemmhekk.  Bħalissa hemmhekk għandna l-uffiċini u isfel għandna workshop.  In the middle level se nagħmlu reserve collection, pero’ il-kollezzjoni Ganado se tinżamm fil-livell fejn hemm l-uffiċini.  L-ewwelnett m’hemmx free access to the public għalih u t-tieni nett diġa’ hemm CCTV system.  Huwa veru li xi snin ilu kienet insterqet pittura żgħira mill-mużew innifsu, pero’ dak kien żmien meta la kien hemm CCTV cameras u lanqas kien hemm site officers.  L-aċċess għal din il-kollezzjoni se tkun waħda kontrollata fejn dejjem se jkun hemm kuratur preżenti.  

ONOR. EVARIST BARTOLO:  Minħabba l-kwestjoni ta’ l-umdita’ – nafu li f’dawk l-areas hemm ftit problema ta’ umdita’ – se tkunu qed taraw li dawn jinżammu f’kondizzjonijiet klimatiċi kontrollati?

DR LUCIANO MULE` STAGNO:  Diġa’ nxtraw cases apposta li fihom tista’ tiġi stored il-karta.  Kif tafu, aħna għandna ċentru tal-konservazzjoni tal-karta f’Bighi li kien involut at every step fid-design u r-room se tkun monitored  - kif huma monitored areas oħra - għall-umdita’, temperatura, eċċ. u hija wkoll climatised.  

ONOR. EVARIST BARTOLO:  Peress li anke dokumenti bħal dawn għandhom il-life cycle tagħhom u nafu li minħabba reazzjoni kimika għal-linka li kienet tintuża u kollox ġieli jingħad li jistgħu jibdew jiddeterjoraw wara li jagħlqu 500 sena,  se tieħdu ħsieb li jkun hemm digital copy hux hekk?

DR LUCIANO MULE` STAGNO:  Fil-fatt ħafna mid-digitalisation diġa’ saret b’agreement ma’ Prof. Ganado u barra li jkollna digital copies ovvjament aħna għandna l-conservators tagħna li qegħdin konstantament iħarsu lejn il-kollezzjoni.  Jiġifieri fir-realta’ għalkemm għandna debt etern lejn Prof. Ganado li fforma din il-kollezzjoni, illum il-ġurnata huwa vantaġġ jekk din tkun f’idejn aġenzija nazzjonali għax b’hekk ikollha l-konservaturi magħha.  

THE CHAIRMAN:  Hawn aktar rimarki?  Jekk m’hawnx iktar rimarki se npoġġi r-riżoluzzjoni għall-vot.  Dawk favur?  (Onor. Membri:  Aye)  Dawk kontra?  Agreed.

Ir-riżoluzzjoni għaddiet nem. con.
THE CHAIRMAN:  Peress li hawn qbil unanimu allura r-riżoluzzjoni tmur quddiem il-Kamra għall-vot biss.  

Nistgħu ngħaddu issa għall-item l-ieħor li għandna fuq l-aġenda u bil-permess tal-kumitat nistieden lis-Sur Joseph Galea jingħaqad magħna sabiex jipparteċipa fil-Kumitat.  

THE CHAIRMAN:  Bil-permess tal-Kumitat nistieden issa lis-Sur Joseph Galea  sabiex jipparteċipa f’dan il-Kumitat.

Is-Sur Joseph G. Galea ha postu madwar il-Mejda sabiex jipparteċipa fid-dibattitu.

THE CHAIRMAN:  Sur Galea, jidhirli li llum stess l-uffiċċju tiegħek ippreżenta wkoll ir-rapport annwali għall-2007.  Naf li teknikament suppost rajnih qabel, pero’ jekk il-Membri jridu, nistgħu napprovaw ukoll dan ir-rapport.  Jekk il-Membri jħossu li għandhom jarawh ftit allura nistgħu nissospendu l-Kumitat għal ftit minuti.  

Jidher li qed naqblu li nieħdu r-rapport annwali u l-estimi flimkien u għaldaqstant nibda billi nitlob lis-Sur Galea jagħmlilna bird’s eye view tar-rapport u ta’ l-estimi.  

RAPPORT ANNWALI TA’ L-UFFIĊĊJU NAZZJONALI TAL-VERIFIKA GĦAS-SENA 2007 U ESTIMI FINANZJARJI TA’ L-UFFIĊĊJU NAZZJONALI TAL-VERIFIKA GĦAS-SENA 2008

IS-SUR JOSEPH G. GALEA:  Mr Chairman, jiddispjaċini li r-rapport annwali għall-2007 ppreżentajnih illum.  Ir-raġuni kienet li kien hemm very short notice u għalkemm ir-rapport kien lest, ridna nagħmlu numru ta’ kopji sabiex il-Membri kollha jkollhom kopja.  

Ta’ kull sena l-uffiċċju jipprova jagħti stampa, kemm jista’ ikun anke dettaljata, ta’ xi jkun għadda minnu s-sena li nkunu qegħdin nirrappurtaw fuqha.  In-normalita’  kienet li malli nippreżentaw l-estimi kmieni fis-sena ta’ wara li nkunu qegħdin nirrappurtaw dwarha, konna nagħtu l-annual report li fih nagħtu daqsxejn bixra ta’ x’għamilna u x’ma għamilniex matul is-sena.  Is-sena li għaddiet kienet impenjattiva għal ħafna affarijiet, apparti ċ-ċirkostanza li għaddejjin minnha fin-nuqqas ta’ awditur ġenerali appuntat kif titlob il-Kostituzzjoni.  Jiena, min-naħa tiegħi, dejjem skond ix-xewqa tal-prim ministru u  tal-kap ta’ l-oppożizzjoni f’Lulju tas-sena l-oħra, għamilt l-almu tiegħi sabiex l-andament ta’ l-uffiċċju jibqa’ sejjer mingħajr ma jkun hemm riflessjoni li hemm xi ħaġa nieqsa u allura ma jkunx jista’ jimxi.  Madanakollu kienet bdiet tinħass mis-sena ta’ qabel, jiġifieri mill-2006 u kompliet aggravat aktar fl-2007, il-problema ta’ l-employment ta’ l-audit office.  Kif tafu intom, il-professjoni qed tkun popolari ħafna, b’mod speċjali fil-bixra li qed tieħu l-andament bħalissa ta’ kumpanniji li jiftħu Malta u bħala esiġenza jkollhom in-neċessita’ li jimpjegaw qualified auditor jew accountant.  Riżultat ta’ dan nies mill-uffiċċju tiegħi telqu.  Biżżejjed ngħid li kmieni s-sena l-oħra kien inbeda kors ta’ qualified professional fis-sistema elettronika.  Għall-uffiċċju kienet xi ħaġa nnovattiva u bżonnjuża għax konna qed inħarsu aktar fit-tul u l-ewwel kors kienu ġew aċċettati għaxar studenti li ħamsa minnhom, għandi pjaċir ngħid, kienu min-National Audit Office.  B’dispjaċir ngħid li ħamsa spiċċaw u telqu u għad hemm uħud minnhom li qed iħallsu d-differenza ta’ dawk il-ħlasijiet li saru mill-uffiċċju għaliex kienu ntrabtu li jekk kemm-il darba jitilqu wara sentejn ikollhom jagħmlu dan.  

B’danakollu irnexxielna nagħmlu recruitment ta’ manager biex niffurmaw madwaru  IT unit ħalli nkunu nistgħu nkunu ppreparati għal li ġej u anke għal li hemm bħalissa fis-sistema elettronika tal-gvern.  Barra minn hekk komplejna nissudaw is-sezzjoni tal-performance audit għaliex f’dik is-sezzjoni l-impjieg mhux qiegħed konċentrat biss għall-awdituri kwalifikati, imma qegħdin b’dixxiplini differenti.  Kif nistgħu naraw anke mil-lista li hemm fir-rapport, fost il-kwalifiċi ta’ l-impjegati nsibu masters in business administration,  masters of science in management u masters of science in statistics and operational research.  Saħansitra wieħed minn dawn qed ikompli għall-Ph.d.  Sintendi t-tama hi li sakemm dan idum l-uffiċċju jkompli jagħtina l-kontribut tiegħu, pero’ ma nistgħux ma nittrejnjawx nies oħrajn biex inkomplu nissudaw is-sezzjoni.  

L-uffiċċju qiegħed ukoll irrappreżentat f’żewġ kumitati li waqqaf il-gvern.  Jekk kemm-il darba s-sistema elettronika tad-dipartiment ta’ l-accounting system għada pitgħada tinbidel, aħna nkunu aware mit-tibdil għaliex qegħdin nikkontribwixxu bil-preżenza tagħna in an observing capacity u barra minn hekk il-gvern, kif ippronunzja ruħu diġa’, se jibdel is-sistema finanzjarja ta’ kif jinżammu l-kotba għal dik ta’ accruals u aħna qegħdin nipparteċipaw attivament billi nagħtu  l-pariri tagħna li akkwistajna kemm mill-esperjenza għaliex għandna nies li huma practitioners, jiġifieri qegħdin mhux fuq teorija biss, imma jafu u jmissu b’idejhom il-problemi li jkun hemm fis-sistema ta’ accounts, eċċ. u allura iktar inkunu f’pożizzjoni nagħtu l-kontribut tagħna.  Biex dan insaħħuh għandna sistema ta’ training fejn anke nibagħtu nies barra minn Malta.  Per eżempju, l-uffiċċju ta’ l-audit Ingliż għal dawn l-aħħar snin kien qed jeħdilna persuna fis-sena għall-kors ta’ tliet ġimgħat li jagħtina l-full aspect ta’ xi jsir l-Ingilterra, kemm fil-financial compliance kif ukoll fil-value for money audit.  Din lilna tiswielna ħafna. Fil-passat lin-nies tagħna sabuhom tajbin tant li team ta’ audit fl-educational aspect, bħal mużewijiet, eċċ. talab li waħda min-nies tagħna tkun parti mit-team Ingliż li qed jagħmel dan it-tip  ta’ testing.  Bħalma ġara wkoll fil-European Court of Auditors li kien talabni nibgħatlu wieħed għal sentejn bħala expert biex jgħinhom fil-performance audit preperation.   Għalkemm ma kontx nista’ naffordja li nibgħat bniedem għal sentejn, aċċettaw li dan imur għal sitt xhur b’kollox imħallas minnhom.  Il-persuna li marret ibbenefikat ħafna minn din l-esperjenza għax tħalltet ma’ nies ta’ l-istess professjoni tiegħu imma forsi bi ftit aktar esperjenza.  Nista’ ngħid li l-prestiġju ta’ l-uffiċċju tagħna kompla jikber permezz ta’ dawn l-affarijiet.  

Ridna nagħmlu wkoll IT self assessment biex naraw fejn qegħdin aħna min-naħa tagħna.  Għalkemm konna nħossuna daqsxejn batuti, pero’ meta ġew barranin hawn Malta mill-Belġju biex jaraw kif qegħdin aħna, sabu li hemm fejn tespandi u  ttejjeb, pero’ konna on the right track.  Għalina dan kien ċertifikat tajjeb anke meta wieħed iqis il-fatt li għalkemm fuq il-karta suppost li l-uffiċċju jimpjega 65 ruħ, fil-verita’ fuq il-paylist għandna biss 50.  Ikun hemm anke min jistaqsina kif jirnexxilna nlaħħqu ma’ dawn l-affarijiet u jien ngħid li jirnexxilna għax peress li għandna nies ġejjin mill-private sector daħħalna kultura fejn wieħed jaħdem fuq is-sistemi li jaħdmu fuqhom l-audit firms fejn fuq audit partikolari li jkun se jsir f’dipartiment, assistent jiftiehem mal-manager fuq in-numru ta’ sigħat li għandu jieħu l-audit u allura dan jitlesta fil-ħin u jagħti riżultati. B’hekk, minbarra li qed tidħol is-self-discipline għax trid tintlaħaq target date, qed tidħol ukoll ċerta professjonalita’ anke għal dak li għandha x’taqsam stima ta’ kemm qed nonfqu fuq kull audit, eċċ.  Scientifically għadna ma wasalniex, pero’ wasalna biex nikkalkolaw audit minn ieħor kemm jiswilna. 

Meta niġu għall-performance audits jew value for money audits naraw li qegħdin f’għalqa daqsxejn tqila għax meta nitkellmu ma’ pajjiżi oħra aktar avvanzati minna f’dan il-qasam bħall-Ingilterra, il-Canada, New Zealand u Sweden, ma nsibux textbooks biex jgħidulna which is the fastest way jew which is the best practice; kulħadd għadu qed jesperimenta basta li jkun hemm il-fairness ta’ l-approach u r-riżultati finali jkunu bbażati fuq dokumenti u mhux fuq xi smajt, x’intqal u x’rajt.  Għalhekk qed nersqu kemm jista’ jkun lejn dawk l-affarijiet biex nilħqu l-professjonalita’ li titlob u jistħoqqilha Malta.

Matul is-sena wkoll għamilna daqsxejn ta’ ċelebrazzjoni ta’ l-għaxar anniversarju minn mindu l-Kostituzzjoni ġiet emendata f’Lulju ta’ 1997. Għal din iċ-ċerimonja attendew nies prominenti, uħud minnhom qegħdin hawnhekk ukoll, u rnexxilna nġibu wkoll nies mill-Ingilterra li tawna diskors u preżentazzjoni ta’ ċertu livell. Onorana wkoll bl-attendenza tiegħu l-President Emeritus Dr. Ugo Mifsud Bonnici u attenda wkoll il-president ukoll tal-European Court of Auditors li għamel intervent tiegħu u għollilna l-prestiġju ta’ l-istess anniversarju li konna qed niċċelebraw. Barra minn hekk attenda u ta l-kontribut tiegħu l-Principal Permanent Secretary.  

Kif jaf kulħadd, l-awditur għandu dellu tqil għalkemm aħna m’aħniex qegħdin hemmhekk bħala pulizija imma qegħdin hemmhekk biex fejn ikun hemm affarijiet li mexjin tajbin nindikawhom u naraw kif jistgħu jitjiebu aktar u fejn ikun hemm xi affarijiet li ma jkunux konformi mal-liġijiet u mar-regolamenti niġbdu wkoll l-attenzjoni għalihom.  Pero’ naturalment kulħadd huwa uman u ċerti korrezzjonijiet mhux dejjem jintlaqgħu bħalma wieħed ikun qed jistenna. Dan ma jfissirx li m’hemmx relazzjoni tajba bejn l-awditur u dawk li jiġu audited, pero’ rridu noqogħdu attenti u nimxu b’aktar prudenza biex kemm jista’ jkun ir-riżultati finali li nixtiequ aħna f’isem il-parlament jitjiebu u ma jkunx hemm grudges.  Dan jidher minn ċerti arranġamenti li saru, bħal ċirkolarijiet li ħarġu mill-uffiċċju tal-prim ministru, mill-uffiċċju tal-finanzi u mit-Teżor biex jindirizzaw areas li nkunu ndikajna aħna. 

Ma rridux ninsew li areas ta’ ċerta attenzjoni ħafna minnhom niġbduhom minn xi diskors li jkun sar fil-parlament jew inkella minn dak li jkun qed tintqal fil-media u allura we pick certain areas fejn ma’ l-ewwel ċans li jkollna – sakemm il-fatt ma jkunx ta’ gravita’ kbira - nippruvaw nidħlu aktar fid-dettall.  

Ħadna wkoll parti attiva fil-fora internazzjonali. Bħala membri tal-European Union aħna issa niffurmaw parti mill-European Contact Committee.  Dan huwa kumitat iffurmat mill-awdituri ġenerali, presidenti jew whatever name li jieħu s-supreme audit institution tal-pajjiż konċernat, li niltaqgħu flimkien darba fis-sena pero’ in between ikun hemm meeting tal-liaison officers, fejn suġġetti ta’ interess li jkun globalment jew partikolarment li jkun għaddej jew mill-European Court of Auditors jew inkella minn xi grupp li jkun hemm f’dawn il-liaison officers meetings.    Għal dawn il-meetings aħna nippreparaw papers, kemm fit-tul u anke fil-qasir, ħalli b’hekk inkunu nistgħu nipparteċipaw b’ċerta assidwita’ u attenzjoni għax inkunu kkontribwixxejna aħna stess. 

Hemm ukoll gruppi li jaħdmu fuq il-value for money fejn jirrigwarda l-VAT.  Nafu kemm il-VAT hija importanti għall-pajjiżi konċernati u b’mod speċjali għall-budget tal-European Parliament u allura dawn il-kumitati kemm jista’ jkun jaraw jekk hemmx xi titjib li jista’ jsir u jekk hemmx xi diffikulta’ li jkun qed isofri minnha xi pajjiż u li tista’ tirrifletti ruħha fuq il-pajjiżi l-oħra.  Permezz ta’ dan aħna nkunu nistgħu nkunu nafu x’inhu jsir in the market  u b’hekk nitgħallmu minnhom ukoll. 

Ta’ wieħed hawnhekk jgħid li dawn il-working groups jiltaqgħu f’pajjiżi differenti tal-member states u għalkemm jien nipprova biex kemm jista’ jkun inwarrabha minħabba l-ispejjeż involved, xi kultant ma nkunx nista’ nagħmel mod ieħor. Effettivament f’Settembru aħna se nospitaw wieħed mill-workshops. Għal dawn il-workshops jattendu bejn 35 u 50 persuna li kollha jkunu experts in their own field u aħna nkunu qegħdin nipparteċipaw billi we chair the meetings u anke billi nieħdu ħsieb l-infrastruttura l-oħra. Il-lukandi diġa’ bbukkjajnihom on their behalf, jiġifieri mhux se nħallsu aħna biex kemm jista’ jkun l-ispejjeż ma jkunux esaġerati.  Intom żgur li għandkom esperjenza ta’ kemm jitilgħu l-ispejjeż  meta wieħed jiġi biex jorganizza xi ħaġa simili u aħna nħarsu lejn x’jagħmlu dipartimenti oħra u nippruvaw biex l-iżbalji li jkunu għamlu huma nevitawhom, ħafna drabi bil-kosegwenza li jkolli nirrifjuta li jsiru ċerti attivitajiet hawn Malta. 

Waħda mill-affarijiet li nixtieq nbigħ lil ta’ warajja, permezz tan-nies ta’ l-uffiċċju, hija biex il-Commonwealth Auditors General Conference li għandha ssir fl-2014, nospitawha aħna.  Ir-raġuni hija li skond ir-records l-1814 hija s-sena li hawn Malta kien hawn awditur ġenerali mill-miġja ta’ l-Ingliżi u allura nixtieq li din il-konferenza ssir hawn Malta biex timmarka l-għeluq tal-200 sena.  Naturalment dan huwa biss parir tiegħi u jiddeċiedi min jiġi warajja.  Ħafna mill-pajjiżi ż-żgħar tal-Commonwealth – mhux aħna biss żgħar – qed isibu diffikulta’ to finance the project u allura qed jinħoloq fond ….  (Interruzzjonijiet)

THE CHAIRMAN:  Fil-fatt fil-Commonwealth Parliamentary Association issir dik li tissejjaħ Small Branches Conference.  Għalhekk il-Commonwealth huwa importanti għaliex filwaqt li fl-EU aħna ż-żgħar, fil-Commonwealth hemm diversi pajjiżi li huma igħar minna u hemm x’wieħed jitgħallem mingħandhom ukoll.

IS-SUR JOSEPH G. GALEA:   Kif kont qed ngħid, qed jinħoloq fond li se jieħu ħsiebu l-Commonwealth Secretariat  u jkun hemm ukoll board of directors minn different members skond il-kontinenti u jkun hemm a notional fee - lilna s’issa ħallewna barra - li ma titlax iktar min Stg300 a year. 
THE CHAIRMAN:  Sur Galea, xtaqt nagħmel xi domandi ta’ natura ġenerali li joħroġ mir-rapport tal-work and activities.  Suġġett li dejjem inqajjem huwa l-local councils.  Veru li dawn għandhom l-awdituri tagħhom, pero’ intom tipparteċipaw fl-audit li jsir u kont qed ninnota - ħaġa li kienet ħarbitli fl-imgħoddi - li kull darba li jinbidel is-segretarju, intom tordnaw li jsir audit ħalli b’hekk wieħed ikun jista’ jara dak li se jitlaq x’se jħalli.  

Ikollna anke lmenti fil-gazzetti dwar infiq li jsir mill-kunsilli lokali u parti mill-kritika li ssir ma tkunx fis-sens li xi ħaġa saret illegali imma li setgħet saret aħjar għax ikollna infiq tal-kunsill lokali ma jkunx eżattament skond il-parametri tal-liġi. Dan ovvjament jiġri minħabba pressures fejn għandek 68 kunsill differenti, kulħadd jaħdem għal rasu, huma eletti mill-poplu, tkun ġejja l-elezzjoni darba fis-sena u allura dak li jkun jibda jħaffef ċerti proġetti u meta tħaffef ma tagħtix kas tar-regoli finanzjarji.  Iltaqjtu ma’ xi affarijiet li jġiegħlukom titħasbu fuq il-local councils?

It-tieni domanda.  Intom, bħala uffiċċju,  għandkom poter li tidħlu f’materji li għandhom x’jaqsmu ma’ korporazzjonijiet pubbliċi u ma’ kull entita’ li tirċievi flus tal-gvern. Jiġfieri anke jekk hija fondazzjoni li nagħtuha €5,000 fis-sena, ladarba dawk huma flus pubbliċi intom għandkom dritt taraw dawk il-€5,000 kif ġew minfuqa, aħseb u ara korporazzjonijiet pubbliċi li huma kważi esklussivament iffinanzjati mill-fondi pubbliċi.

Peress li tradizzjonalment id-director of audit l-antik kien dejjem qisu jikkonċentra fuq id-dipartimenti tal-gvern jien nieħu l-impressjoni li donnu l-korporazzjonijiet pubbliċi nħalluhom ftit għal rashom. U l-impressjoni li nieħu jien huwa li meta jsiru xi gaffes iktar hemm ċans li jsiru minn dawn il-korporazzjonijiet li llum irdoppjaw fuq li rdoppjaw milli mill-gvern stess, għalkemm dawk għandhom l-awdituri tagħhom.  Imma xorta waħda dawn huma flus mogħtija minn dan il-parlament lil dawn il-korporazzjonijiet pubbliċi u inti bħala awditur ġenerali, inti uffiċjal tal-parlament bħall-Ombudsman.  Jiġifieri huwa tajjeb li wieħed forsi jirrapporta jekk għamiltux xi ħaġa f’dan il-kontest.  Xtaqt ngħid xi ħaġa dwar ir-recruitment.
Jien ħadt l-impressjoni li n-nies qed jitilqu għax qed joffrulhom kondizzjonijiet aħjar u xogħol forsi aktar avventuruż għalkemm l-esperjenza li wieħed jista’ jieħu mill-uffiċċju ta’ l-awditur ġenerali huwa ħafna aktar minn dak li jista’ jieħu minn audit firm privata għax inti għandek l-amministrazzjoni kollha, bir-ramifikazzjonijiet kollha tagħha u nimmaġina, bħala esperjenza, għandna nibnu din l-idea li huwa unur li tkun fl-uffiċċju ta’ l-awditur ġenerali.  Rigward il-kondizzjonijiet, għalkemm fil-Kostituzzjoni l-awditur ġenerali m’huwiex marbut li jgħaddi minn dan il-proċess li jgħaddu d-dipartimenti kollha tal-gvern u nimmaġina anke, jekk irid, jista’ joffri l-kondizzjonijiet li jixtieq hu, intom xorta waħda timxu b’ċerti parametri li jassimilaw lil dawk tal-gvern.  Pero` wieħed irid japprezza wkoll li hawnhekk mhux qed nittrattaw ftit miljuni ‘l hawn u ‘l hemm imma qed nitkellmu fuq mijiet ta’ miljuni, anzi biljuni, ta’ euros.  Allura  hemm xi pjan li wieħed jagħti kondizzjonijiet aħjar li mhux neċessarjament jikkomparaw ruħhom ma’ dawk tal-gvern imma jkunu aħjar minn dawk tal-gvern biex wieħed jiġbed l-aħjar nies għax hawn si tratta li tikxef  abbuż li jista’ jkun miljuni kbar ta’ liri u allura dak li se nħallsu niffrankawhom b’kontroll aħjar?  Hemm imbagħad il-performance audit.

Għamiltu performance audit?  Jiġifieri mhux li wieħed sempliċement jara jekk nefaqx tajjeb jew ħażin imma jekk dawk il-flus li jkollu għad-dispożizzjoni tiegħu jkunx użahom bl-aħjar metodu.  Inti ġustament għedt li għalaqna 10 snin - fil-fatt kważi 11-il sena - imma jekk tħares lura x’tixtieq li tara li jista’ jsir min-naħa tal-gvern u min-naħa tal-parlament biex ikollna uffiċċju li jaħdem aħjar?  Skużani li għamilt ħafna mistoqsijiet imma aħjar nagħmilhom f’darba milli noqgħod nagħmilhom diversi drabi.

IS-SUR JOSEPH G. GALEA: Ħalli nibda mill-aħħar domanda.  Il-passat ma ngħidx li kien doloruż pero’ kien challenge kbir għax bdejna minn dipartiment u mingħajr ma noqgħod ngħajjar lil ħadd fil-passat, il-prassi kienet li malli tinbidel amministrazzjoni, nies ta’ l-amministrazzjoni li tkun spiċċat isibu ruħhom transferred l-audit u allura wieħed jista’ jaħseb x’enerġija u x’entużjażmu kien ikun hemm.   Jien kont nipprova nistaqsi lili nnifsi għalfejn kien isir dan pero’ ma stajtx insib risposta – kieku jien kont nirraġuna li nagħmel lin-nies tiegħi hemmhekk – għax ovvjament wieħed irid ikun f’dik il-pożizzjoni biex ikun jaf x’ġara.  Mingħajr mistħija ngħid li l-bidu sibtu iebes ferm għax minkejja li jien ġej miċ-Ċivil, dejjem kelli ftit ambizzjoni li nkun daqsxejn aħjar milli kont qabel u biex nintroduċi ċerta bidla kelli reżistenza li lanqas kienet tidher.  Per eżempju, nista’ nsemmi każ – in-nies li għandi hawnhekk jiftakruh – fejn jien kont naf li r-rapport ma jistax jibqa’ jiġi ppubblikat sena u sitt xhur jew sena u erba’ xhur after the year the report is reporting upon imma jrid ikun ippubblikat within the twelfth month itself. Ir-reżistenza kienet li mhux possibbli u li huwa diffiċli eċċ. pero` għedt li jekk ma jirnexxilix f’din il-ħaġa nista’ nitlaq.  

Jien kont mort hemmhekk f’Ġunju u l-ewwel rapport ħriġnieh fi Frar tas-sena ta’ wara, jiġifieri dan kien sena u ftit xhur wara pero` t-tieni rapport ħareġ twelve months plus u hemmhekk allura jien ilħaqt l-għan tiegħi.  Jien ipprovajt inqassar iż-żmien imma hemm ħafna logistics fiha għax il-gvern jippubblika r-rapport tiegħu f’Ġunju, jiġifieri biex tara l-accounts ta’ bejn Ġunju u l-aħħar tas-sena huwa diffiċli ħafna.  Pero` fl-intervall sibna rimedju li sakemm it-Teżor jippubblika r-rapport tiegħu aħna nkunu qed nagħmlu hands on exercise fuq dak li sar is-sena l-oħra imbagħad meta joħroġ ir-rapport nagħmlu tat-Teżor li jeħdilna parti kbira mix-xogħol. 

Dwar x’nixtieq nara li jsir aktar ‘il quddiem norbot ir-risposta tiegħi mal-kwestjoni tar-recruitment li mbagħad huwa marbut mas-salarju.  Jien naħseb li l-kondizzjonijiet tagħna – hawnhekk hawn uffiċjali tiegħi li kienu jaħdmu fil-privat u allura jista’ jikkonferma dan – huma tajbin għax m’għandniex is-sikkatura ta’ l-individwi tal-private sector li jiġru warajk b’ċerta fittaġni imma għandna ċerti programmi li ma jissikkawniex.  M’iniex qed ngħid li lid-dipartiment nikkmandawhom aħna imma ħafna drabi aħna ninstigaw meetings u huma jaqblu magħna jiġifieri dik m’hijiex il-problema; il-problema tibqa’ s-salarju.  Jien nista’ ngħid li filwaqt li l-gvern jagħti l-performance bonus lil dawk biss li jkunu on contract, l-uffiċċju jagħti performance bonus lil kull impjegat, anke l-messaġġiera għandhom peformance bonus.  Fil-bidu dawn kienu sempliċement jikkonsidrawha bħala parti mis-salarju imma matul dawn l-aħħar ħames snin, meta ndara li taqbad il-pakkett, għidnielhom:  You have to perform extremely well to attract an extra 1% bonus.  Per eżempju, kelli każ li minħabba 1% kien hemm wieħed li telaq minħabba depression tant li bdejt nistaqsi lili nnfisi x’kont qed nagħmel.  

Meta mbagħad tiġi għas-salarju, kif tafu, għandna ceiling.   Is-salarju ta’ deputy auditor huwa marbut mas-salarju ta’ maġistrat u allura liż-żewġ assistenti li għandi u li qalbuli s-sistema kollha ta’ kif inħarsu lejn l-audit għax ġejjin mill-private practice u tawni l-input tagħhom, ma nistax inżidhom aktar għax jersqu lejn il-livell ta’ maġistrat.  Qabel kont qed nikkontempla li nagħmilhom b’kuntratt  imma issa bil-liġi ma nistax nagħmilha u għalhekk qed nivvintaw pakketti oħrajn.  Per eżempju, nagħtu xi ħaġa żgħira għat-telephones u anke għall-użu tat-trasport biex nagħmlu pakkett attraenti.  

Mr Chairman, inti għedt li x-xogħol fil-public sector huwa interessanti.  Fil-fatt hawnhekk għandi n-nies li kienu ġejjin mill-privat li wara li llum draw is-sistema ta’ kif jimxi l-gvern – aħna ngħidu li jimxi bil-mirakli għax għandek il-flus li jitqassmu eċċ. - jgħidu li l-esperjenza li wieħed takkwista mill-versatilita` ta’ l-operat li għandu l-gvern hija tremenda.  Kif diġa’ għedtilkom, aħna nibagħtuhom barra jattendu seminars u konferenzi li għalihom iridu jippreparaw papers u dan kollu jkompli jgħolli s-CV ta’ dak li jkun.  Effettivament malli dawn japplikaw għal xi job jiġu magħżula mal-ewwel tant kemm hu għoli l-profil tagħna.  Naturalment wieħed dejjem irid itejjeb u għalkemm aħna nippruvaw naraw kif intejbu l-kondizzjonijiet,  dwar is-salarju  hemm daqsxejn problema għaliex l-istruttura qed tkun flat u ma nistgħux nagħmluha piramida.  Ir-raġuni hija li ma tistax tagħti salarju baxx u mbagħad tibda tiela’ bil-mod il-mod għax jew iddaħħalhom f’ċertu livell jew inkella ma ssibhomx.  

Rigward performance audits nista’ ngħid li fil-passat ħdimna fuq l-old people’s homes u fuq iċ-ċentri tas-saħħa.  Dawn ġew milqugħa mill-media u mill-Membri Parlamentari u taw riżultati pożittivi aktar milli stennejna aħna.  Bħalissa qed nagħmlu ċertu xogħol fuq studju ieħor u li għalih se jkollna nġibu nies esperti minn barra.  Per eżempju, għada pitgħada se mmorru għand l-NSO biex jagħmlulna ċerti surveys għax qabel konna nagħmlu surveys aħna u nżommu n-nies wara l-ħin, u tqanqal dubju dwar kemm wieħed jista’ joqgħod fuq statistika li jkun ġabar hu stess u jikkummenta fuqha.   Għalhekk biex inkunu professionals se nipprovaw indaħħlu l-NSO billi nagħtuha a set of questions u tiġbrilna l-istatistika hi.

Rigward il-public corporations iva, aħna għandna dritt li nagħmlu audit tagħhom għax kif għedt inti, dawn jew huma tal-gvern, jew il-gvern qiegħed jagħti l-flus kontinwament, jew inkella għandu 50 plus.  Bħalma taf, l-iStanding Orders tal-parlament fejn jirrigwardaw il-Public Accounts Committee għandu lista ta’ x’jista’ jitlob lill-uffiċċju tiegħi.  Ma rridux ninsew li fejn jidħlu public corporations hemm leġislazzjoni oħra li timponilhom li jkollhom warranted audits eċċ.  Bħala prassi awditur ma jidħolx fuq ieħor, imma l-uffiċċju tiegħu, minħabba l-liġi, jista’ jidħol f’ċertu operat u minflok the accounting system jara l-operat tagħhom, u fil-fatt ġieli dħalna f’dak l-aspett ukoll bħal, per eżempju, kif tingħata tender.   Private sector auditor mhux neċessarjament jidħol fid-dettalji kollha li nidħlu fihom aħna.  

Mr Chairman, għamilt riferenza wkoll għal-local councils.  Hawnhekk nixtieq ninformak li l-uffiċċju tiegħi kien l-ewwel wieħed li wara li konna ilna nirrapportaw ċerti nuqqasijiet repeatedly year after year in generic terms f’dawn l-aħħar tliet snin bdejna nsemmuhom u ngħidu anke fiex qegħdin jonqsu, pero’ l-uffiċċju nazzjonali ta’ l-audit m’għandux poter li jikkastiga imma li sempliċiment jiġbed l-attenzjoni ta’ l-awtoritajiet that be.  Is-sistema tagħtina l-poter li we name and shame that’s all, pero’ aħna xorta nużaw l-influwenza taħgna billi l-awdituri nimpjegawhom aħna, inħallsuhom aħna u allura niggwidawhom lejn fejn għandhom jitfgħu l-attenzjoni tagħhom għax forsi nkunu smajna xi ħaġa fil-media jew anke fil-parlament.  Fil-każ tal-local councils ġieli ġara li l-prim ministru jew il-ministru jxolji ċertu kunsill u ħafna drabi dan ikun istigat mill-eżerċizzju li nkunu ilna nirrepetu magħhom ukoll.  Jiġifieri x-xogħol tagħna huwa effettiv ħafna fejn jidħlu l-kunsilli lokali. 

THE CHAIRMAN:  L-Onor. Mangion.  

ONOR. CHARLES MANGION:  Mr Chairman, ippermettili sabiex fil-vesti tiegħi ta’ Chairman tal-Public Accounts Committee (PAC), nirringrazzja lill-awditur li issa għamel iż-żewġ temini tiegħu u nirringrazzja ħafna wkoll lill-istaff tiegħu għax mingħajr ix-xogħol u l-pariri tagħhom il-PAC ma jiffunzjonax.  Napprezza l-efforts li saru matul il-ħames snin kemm ili chairman jien u anke qabel meta kont membru, fejn tawna performance reports u għamlu investigazzjonijiet dettaljati u li kienu effettivi minħabba l-fatt li ħolqu reazzjoni għax daħlu fil-profond.  Naħseb li dak ir-rwol irid jikber iktar għax għalkemm kif qal is-Sur Galea huma jistgħu biss jirrikkmandaw u m’għandhomx poteri eżekuttivi, naħseb li wara 10 snin irridu ndaħħluha wkoll bħala prassi fl-amministrazzjoni pubblika li dak li jirrikkmanda l-uffiċċju ta’ l-awditur għandu jiġi esegwit għax b’hekk titjieb il-funzjoni tal-gvern u naraw li fejn tidħol l-ispiża pubblika - li dejjem qiegħda tikber anke f’dik li hija rikurrenti bħalma jikkonstataw l-aħħar figuri ppubblikati mill-NSO - ntejbu l-valur għall-flus u jkollna performance aħjar.  Naħseb li din hija xi ħaġa li ‘l quddiem irridu nħarsu lejha bis-serjeta’.  Għalhekk nerġa’ ngħid li rrid nirreġistra l-apprezzament tiegħi u ċertament tal-Membri kollha tal-PAC li anke meta ma qablux, apprezzaw il-ħidma ta’ l-uffiċċju ta’ l-awditur.  U dan iwassalni għall-kwestjoni ta’ l-istaff għax biex tagħmel xogħol aħjar trid iktar staff.   Li ridt nistaqsi huwa dan:  Peress li mill-accounts jidher li bejn l-2006 u l-2007 l-ispiża għas-salarji naqset b’mod sostanzjali, dan ifisser li naqsu l-ħaddiema?  

IS-SUR JOSEPH G. GALEA:  Iva.  Aħna dejjem nitolbu l-flus bit-tama li jirnexxilna nirreklutaw aktar nies – fil-fatt jekk wieħed iħares lejn l-ispiża ta’ l-advertising isib li qed tkun kbira mhux ħażin - ...  

ONOR. CHARLES MANGION:  Iva, indunajt.  Jiġifieri in real terms naqqsulek in-nies.  

IS-SUR JOSEPH G. GALEA:  In real terms bħalissa għandna 15 neqsin.  

ONOR. CHARLES MANGION:  Fis-sena 2006 kemm kellek staff?  

IS-SUR JOSEPH G. GALEA:  Kellna 63.

ONOR. CHARLES MANGION:  Kważi full complement.

IS-SUR JOSEPH G. GALEA:  Iva, hekk hu.

ONOR. CHARLES MANGION:  U jirrifletti wkoll fl-accounts.  Jien naħseb li din hija xi ħaġa li għandna responsabilita’ li nindirizzawha u konvint li dak li jiġri huwa li dawn isibu opportunitajiet aħjar b’salarji aħjar u jiċċaqilqu.  Hija ħaġa loġika u rridu naffaċċjawha.  Għalkemm inti entita’ indipendneti kompletament miċ-Ċivil xorta timpedik milli tagħti l-pakkett ta’ inċentivi jew salarji li tixtieq inti biex tagħmilhom kompetittivi mas-ettur privat.  Jekk fhimtek sew għandek xi forma ta’ impediment li jirriżulta mil-liġi?  

IS-SUR JOSEPH G. GALEA:  Il-liġi tgħid li għandek l-awditur li huwa equated ma’ imħallef u d-deputat awditur li huwa equated ma’ maġistrat.  Jekk allura tagħti lil xi ħadd salarju ogħla minn dak tad-deputy tkun qed tistona fil-line of management.  

THE CHAIRMAN:  Jien ħadt l-impressjoni li inti tista’ tingaġġa lil min trid u tkeċċi lil min trid, almenu hekk hu fit-teorija.  Allura kif ma tistax tħallas kemm trid?  Minn fejn toħroġ din?  Minn xi kuntratt li għandek mal-gvern?  Jew il-liġi stess tgħidlek li jridu jiġu ekwiparati?  

IS-SUR JOSEPH G. GALEA:  Il-liġi tistabbilixxi żewġ salarji, dak ta’ l-awditur u dak tad-deputy tiegħu.  Jien għalija dawk huma żewġ benchmarks li naraw li ebda salarju ieħor ma jeċċedi dan.  

ONOR. CHARLES MANGION:  Sur Galea, is-suġġeriment tiegħi huwa li inti, bħala uffiċjal tal-Parlament tibgħat tissuġġerixxi lill-iSpeaker biex jekk hemm bżonn issir emenda neċessarja fil-liġi ħalli din l-anomalija nindirizzawha.  Għax hawnhekk għandna żewġ proċessi -  inti semmejt tal-VAT vis-a-vis ta’ l-EU imma iktar minn hekk hemm il-proċess ta’ l-accruals li bil-mod il-mod irid jidħol fis-sistema governattiva tagħna u iktar ma jidħol malajr aktar ikun aħjar – li se jpoġġu aktar impenji fuqkom bħala uffiċċju. Jien nissuġġerilek li tibgħat rakkmandazzjoni lill-iSpeaker sabiex tkun tista’ tiġi ndirizzata din l-anomalija ħalli l-uffiċju tiegħek jispiċċa bil-complement sħiħ.  Jiena konvint li l-Membri kollha taż-żewġ naħat tal-Kamra inkluż il-ministru konċernat ikun lest li jressaq l-emenda neċessarja.  (Interruzzjonijiet)  Din hija problema li l-awditur ilu jissottolinea minn darba għall-oħra u qatt ma ġiet indirizzata konfrontalment u naħseb li dan huwa l-uniku mezz li bih trid tiġi indirizzata.  Jien naħseb li bħalma f’ċerti oqsma anke f’korporazzjonijiet iċ-chairman u n-nies li jaħdmu hemmhekk għandhom salarji biex jattirawhom ħalli jieħdu dak l-inkarigu naħseb li fl-uffiċċju ta’ l-awditur dan huwa importanti.  Għalhekk jien qed nissuġġerilek li tagħmel din il-proposta mbagħad l-iSpeaker imexxiha ‘l quddiem min-naħa tiegħu u ċertament li jsib l-appoġġ taż-żewġ naħat tal-Kamra bħalma sab meta twaqqaf l-uffiċċju ta’ l-awditur.  Ngħaddi issa għall-kunsilli lokali u l-IT.  

Rigward il-kunsilli lokali dawn kemm-il darba jkollna lista anke ntavolati fuq il-Mejda tal-Kamra li dawn qabżu l-ammont ivvutat lilhom, mhux darba jew tnejn li kellna numru minnhom u tintuża ħafna fl-elezzjonijiet bħala ballun tal-ping pong.  Meta jkollkom rapporti bħal dawn li marru in deficit kontra r-remit tal-liġi qatt daħħaltu l-użanza li tagħmlu audit tagħhom u tinvestigaw għalxiex ikun ġara dan?  Għax jien għandi suspett li għalkemm kollha kemm huma għandhom l-awditur tagħhom, l-audit ikun pjuttost superfiċjali – qed ngħid dan with all due respect lejn il-kumpanniji anke minħabba l-ammont li jitħallsu li huwa relattivament żgħir.  Peress li dawn ir-responsabilitajiet tal-kunsilli qegħdin jiżdiedu u qed jiżdiedu wkoll il-flus li jħaddmu għax apparti l-allocation tal-gvern għandhom il-flus li jdaħħlu miċ-ċitazzjonijiet li qed jitilgħu f’ammonti sostanzjali, naħseb li huwa xieraq  - u hawnhekk naqbel ma’ dak li qal iċ-chairman – li għandna nħarsu ftit iktar lejn dawn il-kunsilli.  

Apparti minn hekk, peress li qed isir audit tal-ħidma tal-kunsilli lokali mill-gvern, naħseb li l-awditur għandu jagħmel submissions ta’ kif, mill-esperjenza li għandu tal-kunsilli lokali, dawn jistgħu jissaħħu.  Naħseb li huwa meħtieġ li wara kważi 15-il sena – dawn ilhom imwaqqfin sa mill-1993 – ikun hemm audit sew u naħseb li l-uffiċċju ta’ l-awditur jista’ jikkontribwixxi f’dan ir-rigward.  U ngħaddi għall-aħħar mistoqsija li hija fuq l-IT. 

Sur Galea, inti għedt li ħtart manager biex issaħħaħ din is-section ta’ l-IT.  Din tinvolvi aktar xiri ta’ equipment jew sempliċiment biex meta tkun qed tagħmel l-investigazzjonijiet tiegħek jew il-performance audit tiegħek, ikollok nies esperti fuq din il-materja?  

IS-SUR JOSEPH G. GALEA:  Nibda mill-aħħar waħda.  Il-manager li għandna, li ġej mill-prattika fil-privat ma’ one of the big 4’s, qiegħed idaħħal bħala strateġija kif se nagħmlu l-audit tagħna kemm bħala audit ta’ sistemi li diġa’ għandu l-gvern u kemm meta għandna l-awdituri fl-uffiċċju stess ikollhom bżonn jidħlu f’areas li parti minnhom tkun pure IT u allura jkun jista’ jagħti dik il-forza.  Bħala equipment nista’ ngħid li nużaw laptops u issa għandna spiża - li għalina hija kbira ħafna – għaliex għandna bżonn server biex b’hekk ikollna iktar saħħa.  Barra minn hekk, għada pitgħada, jekk kemm-il darba jibda l-accruals ...  Bdejna sistema għal F’dawn l-aħħar sentejn jew sentejn bdejna b’sistema bejn in-nies jaħdmu mid-dar, imorru d-dar u jagħmlu rapporti u meta l-gvern ikollu interaction inkunu nistgħu nagħmlu audit there and then mid-dar.  Jiġifieri dik iċ-ċifra m’hijiex qed tirriferi għal xiri ta’ equipment għalkemm xi kultant ikun hemm bżonn tixtri xi software bħal per ezempju xi interrogation packet.
ONOR. CHARLES MANGION:  Jien għalhekk proprju qed nistaqsi għax jidher li m’hemmx flus ivvotati għal hekk.  

IS-SUR JOSEPH G. GALEA:  Ma rridux ninsew li qegħdin fi sfera fejn l-organizzazzjoni li għandu l-gvern, il-MITTS, kienet ta’ support ukoll - against payment - għax ma jaqbilniex immorru barra.  Għandna l-privacy tagħna u allura għandna indipendenza garantita.  

Il-punt l-ieħor li semmejtli kien dwar l-awdituri li jagħmlu l-audit lill-kunsilli lokali.  Kif għedna, l-awdituri li jieħdu ħsieb il-local councils huma mqabbdin mill-uffiċċju tiegħi, jadħmu f’isem l-awditur ġenerali u allura l-punti li jagħżlu u dawk li nġibu fl-annual report m’humiex li sibna aħna imma li sabu huma.  Semmejt ukoll il-famuża over expenditure.  Dawk ukoll isibuha u jidħlu fiha imma kif għedna, l-awditur ħafna drabi jkollu diffikulta’ ma’ l-istess local council, imbagħad ikollu diffikulta’ magħna għax nagħmlulu ħafna domandi bħal jekk rajhiex sew, jekk daħalx fiha sew u nitolbuh jispjegalna aktar.  Imbagħad wara nagħmlu dak ir-rapport ġenerali fl-annual report fejn we name and shame pero’ d-difett qiegħed li aħna ma tantx għandna poteri beyond that.  
Fejn si tratta ta’ salary restructure I take your point; naraw xi preżentazzjoni nistgħu nagħmlu lill-iSpeaker a konoxxenza tal-Parlament.  

THE CHAIRMAN:  Grazzi.  Iktar rimarki?  L-Onor. Mifsud.  

ONOR. PHILIP MIFSUD:  Mr Chairman, jiena nista’ ngħid li servejt għal tliet terms konsekuttivi f’kunsill lokali u nixtieq namplifika u nitkellem ftit fuq l-esperjenza tiegħi f’dak li għandu x’jaqsam ma’ l-immaniġjar tal-fondi tal-kunsilli lokali.  Fl-opinjoni tiegħi mill-esperjenza diretta tal-kunsill lokali li kont ġej minnu jiena, f’dak li għandu x’jaqsam ma’ mmaniġġjar ta’ fondi kien pjuttost dilettantesk u kieku kelli nanalizza t-tliet leġislaturi differenti ngħid li fl-ewwel ftit xhur tat-term ikunu xhur li fihom jiġi skopert id-dejn li jkun ħalla l-kunsill preċedenti, il-kumplament tat-tliet snin jintuża biex jitħallas dak id-dejn, imbagħad prattikament l-aħħar tliet xhur tat-term isservi biex il-kunsill partikolari jagħmel dejn ikbar milli jkun sabu hu, u b’hekk id-dejn jibqa’ jakkumula.  Dan li qed ngħid jgħodd għat-terms li fihom servejt jiena għajr għal din l-aħħar leġislatura fejn is-sindku - u għal dan irrid nikkumplimentah – irnexxilu ma jaqax fin-nasba li kienu qed jaqgħu fiha ta’ qablu.  Jiena ngħid li hemm responsabbilta’ konġunta bejn is-sindku u s-segretarju.  Illum hawnhekk sirt naf li meta segretarju jwarrab jew jitwarrab u jdiħol ieħor ikun hemm speċi ta’ awditjar.  Naħseb li din għandha tapplika anke għal meta jinbidlu s-sindki ħalli b’hekk ikun hemm ċerta responsabbilta’ għax ħafna mill-infiq sfortunatament ikun awtorizzat mis-sindku mingħajr l-approvazzjoni jew il-konoxxenza tas-segretarju; miniex qed nirriferi għall-entertainment biss imma anke proġetti u ma naħsibx li dan għandu jkun il-każ.  Jien esperjenzajt investigazzjoni partikolari li kienet saret mill-uffiċċju ta’ l-awditur, liema investigazzjoni kont instigajtha jiena, fejn l-eżitu tagħha kien - għadni niftakar eżatt il-frażi - li s-sindku u s-segretarju kienu ħatja ta’ mismanagement ta’ fondi pubbliċi.  Sfortunatament din waqfet hemm u naħseb li meta jkun hemm konklużjoni ċara bħal din għandu jkun hawn il-mekkaniżmu kollu li ħaġa bħal din ma tieqafx hemm imma tiġi followed anke b’ċerti passi li jittieħdu kontra individwi li ma jkunux qdew dmirhom tajjeb.  

THE CHAIRMAN:  Is-Sur Galea.

IS-SUR JOSEPH G. GALEA:  Kif ċert li tafu, is-segretarju parlamentari responsabbli mill-kunsilli lokali nieda konsultazzjoni.  Jien iltaqat ma’ l-Onor. Said f’okkażjoni minnhom u għedtlu li fil-ġimgħat li ġejjin l-uffiċċju se jipprepara dossier żgħir u jew immorru għandu aħna jew jiġi għandna hu ħalli nagħtu l-kontribut tagħna.  Għedtlu li ovvjament, fejn hemm fondi pubbliċi aħna nirrikkmandaw pero’, kif qalu ż-żewġ Membri hawnhekk, jista’ jsir xi ħaġa biex wara ċerti rakkmandazzjonijiet il-liġi timponi ċerti piżijiet fuq min ikun ġie identifikat li żbalja.  Ġieli fil-passat kien jiġi għandna s-segretarju jistaqsina x’se jagħmel għax is-sindku jrid “hekk”, imbagħad jiġi s-sindku u jgħidilna li “dak” qed itellfu kull ħaġa li jipproġetta u jkun irid ikun jaf xi drittijiet għandu. Jidher li dan it-teething trouble m’għadux jinħass daqshekk, jista’ jkun forsi li m’għadux jgħajjat imma xorta qiegħed hemm pero’ qabel kien jgħajjat ħafna u allura konna nipprovaw nidħlu in between biex kemm jista’ jkun il-kunsill jagħti riżultat vis-a-vis l-elettorat li jkun eleġġih għal dawk it-tliet snin.  Aħna ċertament li nagħtu l-kontribut tagħna within the possible paramters, kultant anke at the expense li noħorġu daqsxejn aktar u ġieli forsi anke għedna xi kelma iebsa imma żgur li dan għamilnih b’sens ta’ responsabbilta’.  

ONOR. PHILIP MIFSUD:  Il-kontroll tad-deficit tal-kunsill ikun ġej direttament mill-uffiċċju ta’ l-awditur jew mill-uffiċċju tal-kunsill stess?  

IS-SUR JOSEPH G. GALEA:  Joħroġ mir-riżultat ta’ l-audit li jagħmel l-awditur li nqabbad jiena.  

ONOR. PHILIP MIFSUD:  Imma jekk jirriżulta li hemm deficit qawwi allura l-kunsill jintalab biex ma jonfoqx flus għajr dawk li huma kurrenti?  

IS-SUR JOSEPH G. GALEA:  Il-liġi titfa’ r-responsabbilta’ fuq id-direttorat.  

THE CHAIRMAN:  Aktar rimarki?  L-Onor. Mugliett.

ONOR. JESMOND MUGLIETT:  L-uffiċċju ta’ l-awditur ġenerali jidħol fuq l-infiq li jagħamel kunsill lokali minn fondi li m’humiex ġejjin mill-flus li jgħaddilu l-gvern imma minn flus li jidħlu miċ-ċitazzjonijiet?  Għandek kunsill lokali li bi sħubija mal-privat żviluppa five aside football pitch u qed ikollu ċerta income.  Fejn qed imorru dawk il-flus qiegħed ikun taħt l-iskrutinju ta’ l-uffiċċju ta’ l-awditur ġenerali?  Fl-esperjenza tiegħi, x’qed jiġri qed iqajjem ħafna dubji.  

IS-SUR JOSEPH G. GALEA:  Fil-prattika iva; dawk huma fondi pubbliċi u any fees li jiġu ċċarġjati dejjem ikunu riżultat ta’ legal notices u għalhekk huma fondi pubbliċi u huma suġġetti għall-iskrutinju ta’ l-uffiċċju tagħna.  Imbagħad jiddependi kif jippreżentahom il-kunsill.  Jekk il-kunsill jippreżentahom within the framework tar-regoalmenti there is nothing wrong pero’ jekk kemm-il darba jkun hemm xi ħaġa li nefaqha fi proġetti meta mhux suppost nefaqha jew inkella kien hemm ċirkostanzi fejn kellu joħroġ tender u ma ħariġhiex, allura dak joħroġ fir-rapport li jagħmel l-awditur.  

ONOR. JESMOND MUGLIETT:  Wara ħafna proġetti ta’ l-EU li saru u qed isiru nafu li qed tidħol il-prassi li every now and then dawn il-proġetti jkunu awditjati minn xi kummissjoni ta’ l-EU.  L-uffiċċju ta’ l-awditur ġenerali jidħol f’dawn l-eżerċizzji?  

IS-SUR JOSEPH G. GALEA:  Il-flus li tipprovdi l-kummissjoni direttament dik għandha struttura li hawn Malta tinqeda bl-internal audit directorate li qisha liċenzjata li tara li l-affarijiet qed jintnefqu, irrespettivament min jidħol.  Aħna nidħlu wkoll, pero’ imbagħad hemm ukoll il-European Court of Auditors li lilna javżawna u jgħidulna li se jagħmlu audit tal-flus li ntnefqu “tant” snin ilu fuq “dan” jew “dan” il-proġett li ħafna drabi jkunu diġa’ magħluqin u bagħtuhom.  Aħna nkunu hemmhekk bħala l-intermedjari biex nirranġawlhom l-appuntamenti u jekk ikun hemm xi diffikultajiet ta’ loġistika nkunu forsi nistgħu ngħinuhom.  Min-naħa l-oħra, indipendentement minn dawn it-tnejn aħna għandna dritt li permezz ta’ l-awditur tagħna nawditjawhom ukoll għax fondi li ġew Malta aħna nikkonsidrawhom bħala li huma fondi pubbliċi.  

ONOR. JSEMOND MUGLIETT:  Kellkom eżerċizzji partikolari fuq audit ta’ infiq ta’ proġetti li l-finanzjament tagħhom ġie mill-EU?  

IS-SUR JOSEPH G. GALEA:  Preżentement ma nafx inwieġbek, pero’ jekk trid nipprovaw naraw u ngħaddilhek l-informazzjoni.  Jekk forsi għandek xi ħaġa speċifika f’moħħok naprezza li tgħidhielna.  

THE CHAIRMAN:  Ma jidhirx li hawn aktar rimarki għalhekk se npoġġi l-mistoqsija fuq l-annual report.  Il-mistoqsija hija l-approvazzjoni tar-Rapport Annwali ta’ l-Uffiċċju Nazzjonali tal-Verifika għas-sena 2007.  Dawk favur?  (Onor. Membri:  Aye)  Dawk kontra?  Agreed.

Ir-Rapport Annwali għas-sena 2007 ġie approvat.

THE CHAIRMAN:  Se ngħaddi issa biex inpoġġi l-mistoqsija fuq l-estimi finanzjarji.  Il-mistoqsija hija l-approvazzjoni ta’ l-estimi finanzjarji ta’ l-Uffiċċju Nazzjonali tal-Verifika għas-sena 2008.  Dawk favur?  (Onor. Membri:  Aye)  Dawk kontra?  Agreed.

L-estimi finanzjarji għas-sena 2008 ġew approvati. 

IS-SUR JOSEPH G. GALEA:  Mr Chairman, ippermettili nfakkarkom li l-awditur li għal dawn l-aħħar għaxar snin kien qed jagħmel l-audit ta’ l-Uffiċċju issa għalaqlu t-term tiegħu u għalhekk intom mitlubin tappuntaw ieħor biex ikun jista’ jagħmel l-auditing ta’ l-uffiċċju tiegħi.  Il-prassi li mxejna biha f’dawn l-aħħar għaxar snin kienet li aħna nagħmlu l-ground work, naraw kif insibu tendering system imbagħad jiena nqabbad bord indipendenti li fih ikun hemm rappreżentant tiegħi u ir-rakkmandazzjoni tiegħu nibgħatha lilkom għall-approval.  

THE CHAIRMAN:  Tajjeb, meta nistgħu nimxu bil-proċedura tas-soltu.  Infakkar lil dan il-Kumitat li l-estimi issa jitressqu, permezz ta’ mozzjoni, għall-approvazzjoni finali tal-Parlament.  Nirringrazzjakom.
Fit-8:16p.m. il-Kumitat aġġorna.

